
MIŠLJENJE 

 

Služba za reviziju finansiranja političkih stranaka izvršila je reviziju gоdišnjеg finаnsiјskоg 

izvјеštаја Napredne demokratske stranke BiH  zа 2018. gоdinu. 

 

Rukovodstvo političke stranke je odgovorno za finansijske izvještaje, postupanje stranke u skladu 

sa odredbama Zakona o finansiranju političkih stranaka, te uspostavljanje efikasnog sistema internih 

kontrola. 

 

Naša odgovornost je da izrazimo mišlјenje na osnovu revizije koju smo izvršili. 

 

Reviziju smo izvršili u skladu sa revizijskim standardima. Ovi standardi zahtijevaju da reviziju 

planiramo i izvršimo na način da prikupimo dovolјno dokaza koji nam, u razumnoj mjeri, pružaju 

garanciju da je stranka postupala u skladu sa odredbama Zakona o finansiranju političkih stranaka.   

 

Revizija je na osnovu uzoraka ispitivala značajne transakcije koje potvrđuju iznose u finansijskom 

izvještaju, ocjenu računovodstvenih načela prilikom sastavlјanja finansijskog izvještaja i postupanje 

u skladu sa odredbama Zakona o finansiranju političkih stranaka.  

 

Smatramo da revizija koju smo izvršili pruža razumnu osnovu za izražavanje našeg mišlјenja. 

 

Revizijom godišnjeg finansijskog izvještaja za 2018. godinu, utvrđeno je da je Napredna 

demokratska stranka BiH  prekršila odredbe člana 11. stav (1) i člana 12. stav (1) i (4) Zakona 

o finansiranju političkih stranaka.   

 

Prema našem mišljenju, osim navedenog, revidirani finansijski izvještaj ukazuje da je  

Napredna demokratska stranka BiH u 2018. godini postupala u skladu sa odredbama Zakona 

o finansiranju političkih stranaka. 

1. UVОD 
 

Služba za reviziju finansiranja političkih stranaka (u daljem tekstu: Služba za reviziju) izvršila je 

reviziju gоdišnjеg finаnsiјskоg izvјеštаја Napredne demokratske stranke BiH  zа 2018. gоdinu. 
 

Revizija je preduzeta u skladu sa članom 10. stav (1) Zakona o finansiranju političkih stranaka, 

članom 25. Pravilnika o godišnjim finansijskim izvještajima političkih stranaka i članom 2. 

Pravilnika o administrativnim procedurama pregleda, kontrole i revizije finansijskih izvještaja 

političkih stranaka. 

Zbog činjenice da se revizija obavlja provjerama na bazi uzorka i da postoje ograničenja u 

računovodstvenom sistemu i sistemu internih kontrola, postoji mogućnost da pojedine materijalno 

značajne greške ne budu otkrivene. 
 

Prеmа pоdаcimа iz gоdišnjеg finаnsiјskоg izvјеštаја za 2018. godinu, Napredna demokratska 

stranka BiH  se finansirala iz slјedećih izvora: 
 
 

 

 

 

 

 

 

 

 

 

 

 

 

 

 

 

 
 

U gоdišnjеm finаnsiјskоm izvјеštајu za 2018. godinu Napredna demokratska stranka BiH nije 

iskazala rashode.  

 

2. PRЕDSТАVLJАNJЕ PОLIТIČKЕ SТRАNKЕ  
 

Nаziv pоlitičkе strаnkе je Napredna demokratska stranka BiH. Skraćeni naziv je NDS BiH. 
 

Politička stranka je upisana u registar kod Općinskog suda u Sarajevu, Rješenjem broj: 065-0-F1-

12-000004 od 08.03.2012. godine, pod nazivom Napredna demokratska stranka. Rješenjem 

Općinskog suda u Sarajevu broj: 065-0-F1-15-000009 od 01.06.2015. godine, izvršena je promjena 

naziva stranke, sjedišta i lica ovlaštenog za zastupanje stranke. Stranka je upisana pod nazivom 

Napredna demokratska stranka BiH, te skraćenim nazivom NDS BiH. 
 

Sјеdištе pоlitičkе strаnkе је na Ilidži, Mala aleja 40. 
 

Lice ovlašteno za zastupanje stranke je Jasmina Viteškić1, vršilac dužnosti predsjednika. 

Lice ovlašteno za finansijske izvještaje za 2018. godinu je Adnan Kozić. 
 

Prema podacima iz godišnjeg finansijskog izvještaja za 2018. godinu, Napredna demokratska 

stranka BiH ima sljedeću organizacionu strukturu:   
 

- OO NDS Ilidža. 

 

                                           
1 U finansijskom izvještaju, koji je predmet revizije, osoba je upisana pod imenom Jasminka. 

R/B Izvori finansiranja 
Iznоs  

(KМ) 

Struktura 

 (%) 

1. Članarina 0,00 0,00 

2. Prilozi fizičkih lica ( 3-a ) 0,00 0,00 

3. Prilozi pravnih lica ( 3-b ) 0,00 0,00 

4. Prihodi od imovine ( 3-c ) 0,00 0,00 

5. 
Prihodi od dobiti preduzeća u vlasništvu 

političke  stranke ( 3-d ) 
0,00 0,00 

6. Prihodi od poklona ( 3-e ) 0,00 0,00 

7. Prihodi iz budžeta ( 3-f ) 0,00 0,00 

8. Prihodi od propagande ( 3-g ) 0,00 0,00 

I Ukupni prihodi (1-8) 0,00 0,00 

II Ostali prihodi i drugo 4.447,20 100,00 

          Izvori finansiranja (I+II) 4.447,20 100,00 

3. ОPIS REVIZIJE  
 

Prеdmеt revizije је gоdišnji finаnsiјski izvјеštај Napredne demokratske stranke BiH  zа 2018. 

gоdinu. 
 

Cilј revizije je da se na osnovu provedenih revizijskih procedura pribave revizijski dokazi, koji će 

revizoru omogućiti da izrazi mišljenje o tome da li je Napredna demokratska stranka BiH u 

izvještajnom periodu postupala u skladu sa odredbama Zakona o finansiranju političkih stranaka.  
 

Obim revizije finansijskih izvještaja Napredne demokratske stranke BiH obuhvata kontrolu 

finansijske dokumentacije i provođenje analitičkih procedura radi utvrđivanja usklađenosti 

podataka koje je stranka iskazala u finansijskom izvještaju sa odredbama Zakona o finansiranju 

političkih stranaka, odnosno usklađenosti izvora finansiranja i načina trošenja sredstava.  

 

4. PRЕТHОDNЕ KОNТRОLЕ I RЕVIZIЈЕ 

 

Služba za reviziju je izvršila pregled i kontrolu godišnjih finansijskih izvještaja Napredne 

demokratske stranke BiH u periodu od 2012. do 2017. godine, nakon čega su izdati izvještaji o 

pregledu sa mišljenjem revizora, nalazima revizije i preporukama stranci.   
 

Nakon izvršenog pregleda godišnjeg finansijskog izvještaja za 2017. godinu, izdat je izvještaj o 

pregledu sa mišljenjem revizora, nalazima revizije i preporukama stranci: da poslovne knjige 

uspostavi i vodi u skladu sa računovodstvenim propisima, da vodi potpune i tačne  evidencije o 

svojim prihodima i rashodima  i da finаnsiјskе izvјеštаје kоје pоdnоsi Cеntrаlnој izbоrnој kоmisiјi 

Bosne i Hercegovine pоpunjаvа u sklаdu sа Prаvilnikоm о gоdišnjim finаnsiјskim izvјеštајimа 

pоlitičkih strаnаkа. 
 

Nerealizovane preporuke: 
 

Na osnovu uočenih nedostataka u godišnjem finansijskom izvještaju za 2018. godinu, utvrđeno je 

da Napredna demokratska stranka BiH nije ispoštovala preporuke revizije.  

 

5. NАLАZI I PREPORUKE REVIZIJE 

 

5.1 NALAZI 
 

Napredna demokratska stranka BiH je prekršila odredbe člana 11. stav (1) i člana 12. stav (1) 

i (4) Zakona o finansiranju političkih stranaka2.    
                                               

Revizijom je utvrđeno da knjigovodstvene evidencije nisu vođene u skladu sa računovodstvenim 

propisima, stranka nije uspostavila tačne evidencije o novčanim tokovima, prihodima, rashodima i 

obavezama, godišnji finansijski izvještaj nije podnijela Centralnoj izbornoj komisiji BiH u zakonom 

propisanom roku i izvještaj nije popunila u skladu sa odredbama Pravilnika o godišnjim 

finansijskim izvještajima političkih stranaka (u daljem tekstu: Pravilnik).  
 

(1) Godišnji finansijski izvještaj za 2018. godinu Napredna demokratska stranka BiH nije podnijela 

u zakonom propisanom roku.  
 

- Politička stranka je aktom Centralne izborne komisije BiH, broj: 03-07-6-129/19 od 12.02.2019. 

godine obaviještena da je obavezna finansijski izvještaj podnijeti do 31.03.2019. godine. 

Obzirom da stranka nije postupila po navedenom aktu, odnosno nije podnijela izvještaj, upućena 

joj je urgencija, broj: 03-07-6-395-1/19 od 17.04.2019. godine, kojom je stranci ponovo 

ukazano na obavezu podnošenja godišnjeg finansijskog izvještaja za 2018. godinu.  
 

                                           
2 U skladu sa odredbom člana 11. sta (1) Zakona o finansiranju političkih stranaka, politička stranka je dužna  voditi 

poslovne knjige u skladu sa računovodstvenim propisima. U skladu sa odredbom iz člana 12. stav (1) Zakona dužna je 

uspostaviti evidencije o svim prihodima i rashodima, dok je u skladu sa odredbom iz člana 12. stav (4) dužna podnositi 

finansijski izvještaj do 31.03. naredne godine u formi koju odobri Centralna izborna komisija Bosne i Hercegovine. 

- Godišnji finansijski izvještaj za 2018. godinu Napredna demokratska stranka BiH je podnijela 

sa kašnjenjem, dužim od godinu dana od zakonom propisanog roka, odnosno nakon što joj je 

najavljena revizija finansijskog poslovanja. Dio obrazaca3, koji su odštampani iz aplikacije u 

PDF formatu, ovjereni potpisom ovlaštenog lica i pečatom političke stranke, Napredna 

demokratska stranka BiH je dostavila Centralnoj izbornoj komisiji BiH 08.07.2020. godine. 

Dopunjen izvještaj4 stranka je dostavila 13.07.2020. Elektronski, putem aplikacije „FI CIK 

BIH” izvještaj je podnijela 04.08.2020. godine.  
 

- Stranka nije dostavila u čvrstoj kopiji obrazac 1. (opći podaci o političkoj stranci) i potvrdu o 

elektronski podnesenom izvještaju. 
 

U skladu sa odredbama člana 12. stav (4) Zakona o finansiranju političkih stranaka, Napredna 

demokratska stranka BiH je bila obavezna izvještaj podnijeti Centralnoj izbornoj komisiji BiH 

do 31.03.2019. godine i elektronski i u čvrstoj kopiji. 
 

(2) Poslovne knjige stranka nije vodila u skladu sa računovodstvenim propisima, čime je prekršila 

odredbe člana 11. Zakona o finansiranju političkih stranaka i nije uspostavila evidencije o 

prihodima, rashodima, toku gotovine putem blagajne i obavezama stranke, čime je prekršila 

odredbe člana 12. stav (1) istog zakona. 
 

- Početno stanje sredstva na blagajni, na dan 01.01.2018. godine, u poslovnim knjigama je 

iskazano u iznosu od 202,34 KM. U poslovnim knjigama za 2017. godinu, stranka je na dan 

31.12.2017. godine iskazala stanje sredstva na blagajni u iznosu od 330,00 KM5. Prenos 

sredstva sa transakcijskog računa na blagajnu stranke u iznosu od 60,00 KM u poslovnim 

knjigama je, suprotno računovodstvenim načelima, evidentiran na prelaznom računu. Stanje 

gotovine na blagajni na dan 31.12.2018. godine koje je politička stranka u poslovnim knjigama 

iskazala u iznosu od 202,34 KM, osim što je izraženo u nepostojećim novčanim apoenima, ne 

prikazuje stvarno stanje novčanih sredstava.  

U finansijskom izvještaju, suprotno odredbama člana 12. stav (4) Zakona o finansiranju 

političkih stranka i odredbama člana 11. i člana 12. Pravilnika, stranka je promet  blagajne i 

promet transakcijskog računa prijavila u identičnim iznosima. Stranka je istovremeno i na 

obrascu 2. (pregled prometa svih transakcijskih računa političke stranke) i obrascu 2.1 (pregled 

stanja blagajne)  iskazala početno stanje u iznosu od 62,66 KM, uplate sredstava u iznosu od 

4.447,20 KM i odlive, odnosno isplate sredstva u iznosu od 4.509,86 KM. Uvidom u izvode sa 

transakcijskig računa utvrđeno je da navedeni iznosi predstavljaju promet transakcijskog računa 

stranke. 
 

(3) Napredna demokratska stranka BiH je ostvarila prihod iz budžeta Općine Ilidža u iznosu od 

5.289,60 KM. U poslovnim knjigama politička stranka je navedeni prihod iz budžeta prijavila u 

iznosu od 4.447,20 KM. U finansijskom izvještaju prihod, u istom iznosu kao i u poslovnim 

knjigama, stranka je prijavila kao ostali prihod čime je prekršila odredbe člana 13. i člana 19. 

Pravilnika.  

Uvidom u izvode sa transakcijskog računa stranke i akt Općine Ilidža broj: 06-14-60/19-9  od 

19.02.2019. godine i akt broj: 06-11-3521/20-1 od 21.08.2020. godine utvrđeno je da su 

političkoj stranci na transakcijski račun uplaćena sredstva iz budžeta Općine u iznosu od 

4.447,20 KM, a dijelom dodijeljenih sredstava, u iznosu od 842,40 KM, namirena je zakupnina 

općinskog poslovnog prostora, koji je koristila politička stranka.  
 

                                           
3 Obrazac 1.1 (teritorijalna organizacija političke stranke), obrazac 2 (pregled prometa svih transakcijskih računa 

političke stranke), obrazac 2.1 (pregled stanja blagajne) i obrazac 3 (izvori finansiranja) 
 

4 Obrazac 4 (rashodi političke stranke) sa prilogom, obrazac 4.1 (režijsko administrativni troškovi9 i obrazac 5 

(obaveze političke stranke) 
 

5 Stanje sredstava na dan 31.12.2017. godine je početno stanje sredstava 2018. godine.  

(4) Stranka u poslovnim knjigama, suprotno računovodstvenim propisima, nije uspostavila 

evidencije o troškovima zakupnine i obavezama prema Općini Ilidža, niti je iste prijavila u 

finansijskom izvještaju, čime je prekršila odredbe člana 21, člana 22. i člana 24. Pravilnika. 
 

- Općina Ilidža je u skladu sa Odlukom o dodjeli u zakup poslovnih prostorija na kojima pravo 

raspolaganja ima Općina Ilidža, broj: 01-02-1528/09-7 od 09.09.2009. godine Naprednoj 

demokratskoj stranci BiH dodijelila prostor površine 13,00 m2 po cijeni od 2,00 KM po m2, 

uvećanoj za PDV. U skladu sa navedenom odlukom, te aktom broj: 05-23-2081/19 od 

20.05.2019. godine, koji je dostavila Općina Ilidža, zakupnina poslovnog prostora koji je 

koristila  Napredna demokratska stranka BiH iznosila je 365,04 KM.  
 

- U svom aktu broj: 06-11-3521/20-1 od 21.08.2020. godine Općina Ilidža je navela da je dug 

Napredne demokratske stranke namirivala u mjesečnim iznosima od 70,20 KM, iz sredstava 

dodijeljenih za finansiranje stranke, što ukupno iznosi 842,40 KM.  
 

(5) Revizijom je utvrđeno da su evidencije o troškovima i obavezama stranke u poslovnim 

knjigama neblagovremeno uspostavljene i ne prikazuju stvarno stanje.    

Troškovi i obaveze prema dobavljačima su evidentirani u momentu njihovog plaćanja, a ne u 

momentu kada je političkoj stranci pružena usluga. 
 

- U poslovnim knjigama i završnom računu koji je politička stranka podnijela Finansijsko 

informatičkoj agenciji, iskazani su troškovi u iznosu od 5.435,10 KM, koje čine troškovi 

platnog prometa u iznosu od 20,00 KM i rashodi po sudskim sporovima u iznosu od 5.415,10 

KM. U istim finansijskim iskazima evidentiran je promet dobavljača, tako što su obaveze prema 

dobavljačima nastale u 2018. godini iskazane u iznosu od 5.415,10 KM, plaćene obaveze u 

iznosu od 4.429,86 KM i neizmirene obaveza na dan 31.12.2018. godine u iznosu od 985,24 

KM. Uvidom u finansijsku dokumentaciju utvrđeno je da se radi o prinudnoj naplati 

potraživanja BH Telecoma d.d. Sarajevo od Napredne demokratske stranke BiH. Navedeni 

iznosi u poslovnim knjigama nisu troškovi, niti obaveze stranke koji su nastali 2018. godine, 

već su to troškovi mobilnog telefona iz ranijeg perioda, koje politička stranka, suprotno 

računovodstvenim propisima, nije blagovremeno evidentirala.   
 

 

5.2. PREPORUKE 
 

Preporučuje se Naprednoj demokratskoj stranci BiH da se pridržava odredaba Zakona o 

finansiranju političkih stranaka, a posebno na osnovu uočenih nedostataka se preporučuje: 
 

 da poslovne knjige vodi u skladu sa računovodstvenim propisima,  
 

 da uspostavi blagovremene i tačne evidencije o novčanim tokovima, prihodima, 

rashodima i obavezama stranke,  
 

 da finansijske izvještaje podnosi u zakonom propisanim rokovima i 
 

 da finаnsiјskе izvјеštаје kоје pоdnоsi Cеntrаlnој izbоrnој kоmisiјi Bosne i Hercegovine 

pоpunjаvа u sklаdu sа Prаvilnikоm о gоdišnjim finаnsiјskim izvјеštајimа pоlitičkih 

strаnаkа. 

  
 

KOMENTAR 
 

Politička stranka se nije očitovala na nalaze revizije navedene u Preliminarnom izvještaju o reviziji 

godišnjeg finansijskog izvještaja za 2018. godinu.  

 

 

Pomoćnik revizora                                                                     Šеf Službе zа rеviziјu, revizor  
 

Anela Burdžović Kapić                                                                                Mr.sc. Hаsidа Gušić 


